
Upravni odbor Privredne komore Kantona Sarajevo na 
proširenoj sjednici, održanoj 27. novembra 2008. godine, 
raspravljao je o temi “Stanje i tendencije privrednih kre-
tanja u svjetlu svjetske fi nansijske krize”. Pored članova 
Upravnog odbora i čelnih ljudi Komore, prisutni su bili 
eminentni stručnjaci iz reda poslovnog, akademskog i jav-
nog sektora KS, FBiH i BiH, među kojima i premijer Fede-
racije BiH Nedžad Branković i ministar privrede KS Abid 
Šarić. 
  “Privrednici iz Sarajevskog kantona od vlasti traže 
da pokrenu aktivnosti u vezi sa sagledavanjem globalne kri-
ze i njenog uticaja na ekonomiju u BiH”, kazao je u svom 
obraćanju skupu Kemal Grebo, predsjednik Privredne ko-
more Kantona Sarajevo. 
 Kako ističe Grebo, kriza se ne može suzbiti par-
cijalnim i pojedinačnim mjerama, te je stoga nužno imati 
jasno defi nisanu makroekonomsku politiku zemlje, izgra-
diti ključne državne institucije za podršku privredi, usvo-
jiti realan regulatorni okvir i blagovremeno reagovati na 
ispoljene probleme. Pravo rješenje nalazi se u usvajanju i 
realizaciji razvojnog koncepta, gdje kriza može biti izazov i 
šansa za prevazilaženje problema koji godinama koče eko-
nomski napredak zemlje.
 U analizi koju je Stručna služba Komore pripremi-
la za ovu raspravu dati su pokazatelji o privrednim kretan-
jima po oblastima, zaposlenosti, plaćama, vanjskotrgovin-
skoj razmjeni, porezima i drugim opterećenjima privrede, 
budžetskoj potrošnji i dr., sa prijedlogom prioritetnih mje-
ra za ublažavanje posljedica svjetske krize na bh. ekonomi-
ju. 
 Među prioritetima zatra-
ženo je da se zajedničkom aktiv-
nošću nadležnih državnih organa 
i poslovnog sektora snažnije dje-
luje u pravcu izgradnje izvozno-

stimulativnog i podsticajnog privredno-sistemskog ambi-
jenta, osiguranja realizacije investicionog ciklusa, osiguranja 
sistemskih mjera podsticanja izvoza i reformisanja zakona 
koji se odnose na javnu potrošnju. 

PROŠIRENA SJEDNICA UPRAVNOG ODBORA KOMORE

Hitno donijeti mjere za ublažavanje 
posljedica svjetske fi nansijske krize 

na ekonomiju BiH 

 U obraćanju privrednicima premijer FBiH Nedžad 
Branković istakao je da je odgovor na zahtjeve privrednika 
u reformama, reviziji i razvoju. On je rekao da se značajnije 
rasterećenje privrede ne može desiti ukoliko ne bude re-
formisana javna uprava.
 “Vlada FBiH je dala varijante kako to uraditi - 
smanjivanjem broja ministarstava, reformisanjem nekih 
vanbudžetskih fondova i revizijom kojom bismo ocijenili 
da li su sve javne institucije potrebne za funkcionisanje i 
organizaciju života građana u FBiH”, kazao je Branković.
 Kao naročito važnu mjeru privrednici su izdvo-
jili osiguranje realizacije investicionih ciklusa, posebno u 
oblastima saobraćaja i saobraćajne infrastrukture, proi-
zvodnje energije na bazi domaćih izvora, poljoprivrede i 
sela kao područja proizvodnje hrane i sirovinske osnove 
za prerađivačku industriju, prerađivačke industrije na bazi 

domaćih sirovina, razvoja turizma i razvoja malih i srednjih 
preduzeća.
 Za realizaciju investicija, prema ocjeni poslovnog 
sektora, potrebno je pored dosadašnjih izvora fi nansiranja 
uvesti i nove (emitovanje obveznica, i sl.), te snažnije pod-
sticati ugovorno ili institucionalno partnerstvo privatnog i 
javnog ulaganja. Također, treba izgraditi instrumente usm-
jeravanja poreskih viškova u razvojne projekte, umjesto u 
potrošnju, kakva je praksa i u zemljama najvećim spoljno-
trgovinskim partnerima Bosne i Hercegovine, podsticati 
priliv direktnih stranih ulaganja, i dr.
 U veoma konstruktivnoj trosatnoj raspravi pred-
ložene su i mnoge druge mjere, koje će Stručna služba Ko-
more objediniti kao prijedloge poslovnog sektora i uputiti 
nadležnim organima. 

E. Baždar

Predlažu se sljedeće hitne mjere podrške privrednim subjektima, 
čiji efekti bi se trebali osjetiti odmah.

Osiguranje realizacije investicionog ciklusa, posebno javnih investicionih projekata u oblasti saobraćajne infrastruk-1. 
ture (ceste, željeznice) i proizvodnje energije na bazi domaćih izvora. 
Ovi projekti mogu osigurati dodatnu zaposlenost i tražnju zbog čega se ovom pitanju mora posvetiti posebna 
pažnja. 
Sredstva za realizaciju ovih projekata moguće je obezbijediti putem efi kasnijeg uspostavljanja i podsticanja ugovor-
nog ili instuitucionalnog partnerstva privatnog i javnog ulaganja, usmjeravanjem sredstava od privatizacije nepriva-
tiziranog državnog kapitala, izgradnjom instrumenata usmjeravanja poreznih viškova u razvojne projekte umjesto u 
potrošnju, uvođenjem novih izvora fi nansiranja koji do sada nisu bili u praksi (emitovanje obveznica) i slično.

Obezbijediti putem Razvojne banke FBiH povoljne kreditne linije za fi nansiranje poslovne aktivnosti preduzeća 2. 
(najmanje milijardu KM), a posebno za:

pripremu proizvodnje za izvoz i uvoz proizvoda i usluga;• 
rast i razvoj malih i srednjih preduzeća, koja ostvaruju zadovoljavajući nivo konkurentnosti na domaćem i • 
inostranom tržištu;
restruktuiranje privatiziranih preduzeća.• 

Razvojna banka FBiH ima u ovome značajnu ulogu, ali je nužno uvećati njen kapital. To se može obezbijediti iz slo-
bodnih sredstava neprivatiziranih javnih kompanija i državnih organa, kreditnim zaduženjem kod međunarodnih 
fi nansijskih organizacija i na druge načine. 

Smanjiti poreska i druga opterećenja privrede (doprinosi, takse, naknade i sl.), preispitati osnovice za njihov obračun, 3. 
te primjerenost visine ovih izdvajanja ekonomskoj snazi poreskih obveznika. 
Ovo predstavlja bitan element podsticanja razvoja i podizanja konkurentne sposobnosti privrede, ali i primjer da se 
država u kriznoj situaciji solidariše sa privredom. 

Hitno pripremiti strategiju privlačenja stranih investicija 4. 
Priliv direktnih stranih investicija je moguće obezbijediti u znatno većoj mjeri nego do sada, posebno u sektoru 
energetike, telekomunikacija, metalne, prehrambene, hemijske i druge industrije, turizmu i slično. Koristeći prednosti 
koje BiH i FBiH mogu ponuditi stranim investitorima (prirodni i kadrovski resursi, uređene industrijske zone, slo-
bodne lokacije i sl.) moguće je obezbijediti preseljenje određenih proizvodnji iz EU i drugih industrijski razvijenih 
zemalja u FBiH i BiH. 
Ključni uslovi za ove procese su obezbjeđenje stabilnosti zakona i drugih propisa kojima se garantuje sigurnost 
stečenih prava, dosljedno provođenje zaključenih ugovora, obezbjeđenje naplate potraživanja putem efi kasnijeg dje-
lovanja sudskih organa, što može proizvesti mnogo veće efekte od direktnih stimulacija koje se daju investitorima. 

Javnu potrošnju, uključujući i socijalni aspekt, svesti u realne okvire.5. 
U tom pravcu nužno je: 

zadržati plate u javnom sektoru na nivou prije zadnjeg povećanja, vršiti njihovo usklađivanje sa kretanjima plata • 
u privredi, a u masi smanjiti ukupne izdatke za plaće i druge naknade, kroz racionalizaciju državne uprave; 
otkloniti nesrazmjer u propisanim i stvarnim mogućnostima izvršenja općih, kolektivnih ugovora. • 

Aktivnosti vezane za EURED projekat
„Razvoj i unapređenje konkurentnosti malih i srednjih preduzeća na polju 
povećanja energetske efi kasnosti“

4

Privredna komora Kantona Sarajevo i partner REIC (Re-
gionalni centar za obrazovanje i informisanje iz održivog 
razvoja za Jugoistočnu Evropu) u okviru aktivnosti vezanih 
za implementaciju projekta „Razvoj i unapređenje konku-
rentnosti MSP na polju povećanja EE“, 11. novembra 2008. 
godine, organizirali su okrugli sto posvećen energetskoj 
efi kasnosti u javnim objektima u Kantonu Sarajevo.  Aktu-
elno stanje energetske efi kasnosti u javnim objektima u KS 
dato je u prezentiranoj studiji.
 Ova tema okupila je eksperte, predstavnike vlasti 
i značajan broj privrednika, koji su se složili u ocjeni da 
u Kantonu Sarajevo postoji razumijevanje i spremnost za 
ulaganje u energetsku efi kasnost. 

Neki od zaključaka ovog okruglog stola su;
Kanton Sarajevo ne može čekati da država i FBiH • 
stvore potrebne pretpostavke za uvođenje u praksu 
aktivnosti na povećanju energetske efi kasnosti. Stoga 
postoji opredjeljenje da svi subjekti Kantona zaduženi 
za ova pitanja moraju krenuti prvi ka uređenju cijelog 
sistema.
Vlada Kantona Sarajevo i Komora sinhrono vode pro-• 
jekte čiji je cilj povećanje energetske efi kasnosti
Najznačajniji problem je nedostatak pravne regulati-• 
ve, od strategija razvoja energetskog sektora, preko 
zakonskih propisa do podzakonskih akata i tehničkih 
uputstava. 
Potrebno je uspostaviti sistem ekonomskih podsticaja • 
koji će stimulisati realizaciju mjera vezanih za povećan-
je efi kasnosti korištenja energije.

Potrebno je identifi kovati konkretne projekte (odab-• 
rati škole, bolnice, zdravstvene ustanove) od kojih 
bi se neki mogli realizovati u okviru različitih vidova 
međunarodne saradnje i pomoći.
Privredna komora Kantona Sarajevo će razvijati praksu • 
povećanja energetske efi kasnosti putem usluga Centra 
za energetsku efi kasnost u zgradarstvu, osnovanom u 
junu ove godine, održavanjem seminara i radionica, a 
sve sa ciljem edukacije malih i srednjih preduzeća i po-
boljšanja konkurentnosti privrede Kantona Sarajevo.

R. Mandić

 Projekat fi nansira Evropska komisija u Sarajevu 

OKRUGLI STO 

Energetska 
efi kasnost 
u javnim 
objektima u 
Kantonu 
Sarajevo

UČEŠĆE NA 7. MEĐUNARODNOM SAJMU PRIVREDE »BRČKO 2008«

Privredna komora Kantona Sarajevo će ove godine 
nastupiti na 7. međunarodnom sajmu privrede »Brč-
ko 2008« koji će se održati od 3. do 7. decembra 
2008. godine u Brčko Distriktu.

Prvog dana Sajma biće održana konferencija o temi 
»Aktuelna ekonomska situacija – perspektive u BiH, 
akcenat na Brčko Distrikt«.

Ovom prilikom svim članovima Komore ponuđena 
je besplatna mogućnost da se na Sajmu predstave 
na zajedničkom izložbenom prostoru privrednih ko-
mora, sa propagandnim (kataloškim) materijalom. 

 Povećanje energijske efi kasnosti je u BiH najbol-
ja mjera za postizanje održivosti razvoja. Malim sredstvi-
ma, nultim i malim investicijama se postiže ekonomičnost, 
doprinosi zaštiti okoline i suzbijanju klimatskih promjena, 
smanjuje se uvoz energije i podstiče zapošljavanje. Proje-
kat uvođenja energijske efi kasnosti u BiH bio bi najrenta-
bilniji projekat u BiH.

 Cilj radionice, održane u Privrednoj komori Kan-
tona Sarajevo 3. i 4. novembra,  bio je planiranje izvođenja 
kampanje. Za postizanje energijske efi kasnosti zaintereso-
vana su:

ministarstva za energiju i okolinu, proizvođači energije • 
(oni ne mogu postići pravu cijenu na tržištu dok po-
trošači neracionalno troše energiju), 
privreda i građani (da bi imali manje račune za energiju • 
i pouzdanije snabdijevanje), 
poduzetnici i isporučioci opreme i građevinskih mate-• 
rijala (da bi plasirali svoje proizvode), 
konsalting i projektantske kompanije (da bi plasirale • 
svoje usluge) 

 Za kampanju su najviše zainteresovani poduzetnici 
i isporučioci opreme i građevinskih materijala, konsalting 
i projektantske kompanije, koji su bili i učesnici radionice. 
Radionici je prisustvovalo 30 polaznika.

R.M.

RADIONICA 1

Planiranje 
kampanje za 
energetsku 
efi kasnost

U Privrednoj komori Kantona Sarajevo sredinom novem-
bra održana je prezentacija studije „Osnovni turistički iti-
nereri u Kantonu Sarajevo“. Studijom su utvrđeni itinere-
ri (maršute) kojima će se kretati organizovane turističke 
grupe tokom razgledanja najzanimljivijih turističkih desti-
nacija u Kantonu. 
 Organizovano kretanje i razgledanje kulturno-
historijskih i prirodnih vrijednosti, ugostiteljskih resursa i 
drugih potencijala predstavlja novi turistički proizvod koji 
je Kantonu nedostajao. Osmišljenim pristupom obilaska 
turističkih resursa, podiže se kvalitet turističke ponude na 
veći nivo, što obezbjeđuje povoljniji ambijent za ostvarenje 
veće dobiti od turističke djelatnosti i na taj način podiže 
ukupni nivo razvijenosti privrede. 
 Do sada u Sarajevskom kantonu nije bila pre-
cizno utvrđena i ozvaničena maršuta kretanja turista, što 
je predstavljalo veliku smetnju uspješnom organizovanju 
obilaska grada. Pojektom su jasno i konkretno utvrđeni 
pravci turističkog razgledanja grada iz autobusa i pješke,  
koji predstavljaju osnovnu pretpostavku za dalji razvoj tu-
rizma.
 Cilj projekta je da budući posjetioci, obilazeći 
Kanton, autobusom, automobilom ili pješice kroz doživljaj 
netaknute prirode, izuzetnu gostoljubivost i dobroćudnost 
stanovništva i bogato kulturno-historijsko naslijeđe doži-
ve i upoznaju mnogobrojne turističke vrijednosti.  Veličan-
stveni prirodni ambijent koji okružuje Sarajevo, uz kultu-
ro-historijska obilježja i imidž zimskog olimpijskog grada, 
predstavlja jedinstven ambijent, gdje moderni turist nalazi 
niz atrakcija, bježeći iz prenapućenih evropskih metropo-

la.
 Nakon svesrdne analize, utvrđene su dvije varijan-
te pješačkog razgledanja grada, dok su iz autobusa pred-
viđene jedna varijanta za razgledanje grada i dvije varijante 
za razgledanja Kantona. 
 Prvi prijedlog turističkog pješačkog itinerera 
obuhvata najvažnije atrakcije koje se mogu obići za jedan 
dan. Drugi prijedlog obuhvata turističke atrakcije koje se 
mogu razgledati tokom poludnevnog obilaska užeg dijela 
grada.
 Ova dva pješačka turistička itinerera obuhvataju 
najvažnije turističke atrakcije koje se mogu pogledati u 
relativno kratkom obilasku grada pješice i koje treba pri-
oritetno staviti u program tehničkog i estetskog uređenja, 
kako bi postali dostupni turističkim grupama u onim dije-
lovima maršute koje je trenutno vrlo teško realizovati.
 Cjelodnevno razgledanje je zahtijevno i počinje od 
Zemaljskog muzeja, u kojem se turisti upoznaju sa više- 
milenijskom epohom grada i BiH. Šetnja se nastavlja uz 
rijeku Miljacku upoznavanjem niza kulturno – historijskih 
atrakcija, zatim se preko At mejdana stiže do katoličke 
Crkve sv. Ante i do Stare pravoslavne crkve na Baščaršiji. 
 Na ovom kratkom potezu turisti se upoznaju sa 
različitim kulturno – historijskim vrijednostima, najčešće iz 
Austro-Ugarskog i Osmanskog perioda. Nastavak razgle-
danja grada poslijepodne odvija se do male utvrde – Žute 
tabije, uz doživljaj niza zanimljivosti u neprevaziđenom 
kvartu:  Vijećnica – Bezistani – Begova džamija – Katedrala 
– Sinagoga – Stara pravoslavna crkva – razni muzeji – Svr-
zina kuća.

 

PROJEKAT KOMORE 

Predstavljeni 
turistički 
itinereri
za obilazak 
Grada i 
Kantona

Poludnevno razgledanje obuhvata najuži dio grada sa po-
četkom od katoličke Katedrale, zatim obilaskom Bošnjač-
kog instituta, potom Muzičke akademije, Crkve sv. Ćirila i 
Metoda, potom Ulicom Josipa Štadlera do Čurčića brijega, 
preko kojeg se Ulicom Sagrdžije spustimo do Baščaršije, 
uz usputna zadržavanja, uživajući u posmatranju ili gastro-
nomskim specijalitetima. 
  Itinerer kretanja turističkog autobusa polazi sa 
mosta ”Suade i Olge”, zatim slijedi Zemaljski muzej - Vraca 
(izlazak iz autobusa radi posmatranja panorame i slikan-
ja) - potom Putem mladih muslimana do Starog jevrejskog 
groblja (izlazak iz autobusa radi obilaska i slikanja) - na-
stavak zaobilaznicom do Kozije ćuprije (izlazak iz autobu-
sa radi obilaska mosta i slikanja) - povratak na Bentba-
šu - vožnja ulicama M.M. Bašeskije i Titovom do Alipašine 
džamije – Alipašinom do Zetre i Muzeja ZOI ’84 (izlazak 
iz autobusa radi obilaska Muzeja) - Koševom do Velikog 
parka - zatim Obalom Kulina bana do novog mosta kod Vi-
jećnice - prelazak rijeke i Obalom Isa bega-Ishakovića pre-
ma Carevoj ćupriji (kod bivšeg hotela ”Nacional”). Izlazak 
posjetilaca iz autobusa i nastavak obilaska grada pješice.
Širi obilazak Kantona Sarajevo obuhvatao bi dvije maršu-
te:

Izlet autobusom do zaštićenog pejzaža Bijambare, sa 1. 
šetnjom parkom, posjetom pećini i ručkom u jednom 
od restorana u povratku. Teritorija općine Ilijaš;
Cjelodnevni izlet autobusom do olimpijskih planina 2. 
Bjelašnice i Igmana sa vožnjom kočijama Velikom ale-
jom do Vrela Bosne i ručkom u jednom od restorana 
na Ilidži.  Teritorije općina Trnovo, Hadžići i Ilidža;

 S obzirom da se ovdje radi o obilasku autobusima 
izuzetne dužine (oko 15 m), vrijednim oko milion eura, 
agencije traže unaprijed utvrđene itinerere sa obezbjeđen-
jem parkinga, servisnih radionica, čuvanja, itd. Dakle, desti-
nacije koje imaju utvrđene itinerere i neophodnu prateću 
infrastrukturu jedino mogu konkurisati na svjetskoj turis-
tičkoj ponudi. 
 Realizacijom projekta dobijaju se dva neophodna 
turistička proizvoda, koja u dosadašnjoj turističkoj ponudi 
Kantona nisu postojala, a za njima je izražena potreba:

razgledanje grada pješke (dva itinerera) i razgledanje • 
grada i Kantona (dva itinerera) iz autobusa i
turistička taksa za grupno razgledanje grada autobu-• 
som  

 U Studiji su dati konkretni prijedlozi svih neo-
phodnih radova na predloženim itinererima. Oni se mogu 
realizovati odmah ili postupno, zavisno od raspoloživih 
sredstava. U fi nansiranju neophodnih radova, treba da 
učestvuju nadležna ministarstva, turističke organizacije i 
drugi u Kantonu Sarajevo. 
 Prihvatanjem prijedloga osnovnih turističkih itine-
rera u Kantonu Sarajevo otvara se potreba za izradom 
jednog broja projekata, čija realizacija ne zahtijeva velika 
fi nansijska sredstva, ali koja značajno poboljšavaju moguć-
nosti korištenja turističkih resursa i ostvarenja većih pri-
hoda u turizmu. Između ostalih, to su:

izrada izvedbenih građevinskih projekata za ključne • 
tačke turističkih itinerera i njihova realizacija;
izrada brošure (priručnika) s ciljem adekvatne inter-• 
pretacije predloženih itinerera. Kvalitetan sadržaj i na-
čin interpretacije turističkih itinerera su veoma bitni 
uslovi da turisti dožive Kantona Sarajevo na poseban 
način u odnosu na druge regione. Brošura bi poslužila 
za brendiranje turističkih destinacija i osposobljavanje 
turističkih vodiča;
izrada info-tabli na ključnim tačkama predloženih iti-• 
nerera;
izrada projekta eko-signalizacije i markiranje po selima • 
Kantona Sarajevo;
izrada i markiranje pješačkih staza oko smještajnih ka-• 
paciteta i između pojedinih sela u Kantonu Sarajevo;
izrada turističkih mapa grada i Kantona Sarajevo koje • 
bi se distribuirale po hotelima, info-punktovima, stop-
bus parkinzima i sl.

S. Selimović

Privredna komora Kantona Sarajevo je ove godine inovira-
la proceduru prikupljanja tema za Program edukacije 2009. 
 Osim već uobičajenog načina prikupljanja po-
trebnih tema za edukaciju iz same privrede, Komora je 
pozvala sve zainteresovane partnere koji se bave obrazo-
vanjem na aktivnost sa simboličnim nazivom „Dan otvo-
renih vrata 2008“, koji je održan 5.11.2008. godine u pros-
torijama Komore. 
 Prisutnima se obratio Irfan Mehičić, potpredsjed-
nik Komore, koji je, uz riječi dobrodošlice, govorio o važ-
nosti edukacije u privredi. 
 „Samo oni koji prate razvoj tehnike, nauke, teh-
nologije i samo oni koji odgovaraju potrebama tržišta na 
sofi stiran način, mogu ostati ojačani kroz tim koji ide u 
korak sa zahtijevima tržišta“, istakao je Mehičić. 
 Kako se trendovi na tržištu mijenjaju, zahtjevi sve 
više povećavaju, te konkurencija širi, stalna edukacija me-
nadžmenta na svim nivoima može im odgovoriti. 
 Pregled realizacije i frekvencije održanih semina-
ra sa statističkim pokazateljima i presjekom ovogodišnjih i 
prošlogodišnjih obuka izložila je Munevera Pahor, sekretar 
Komore. 
  „Kroz dobro planiranje, Komora će omogući-
ti ostvarenje planova menadžmenta u kompanijama za 
narednu godinu. To je i razlog što smo se ovdje našli da 
otvorimo novo poglavlje, nove ideje, da iskustvena znanja 
upotrijebimo na najbolji način“, istakla je Pahor.
 Svoja zapažanja i iskustva iz niza prethodnih godi-
na izložio je Faruk Podrug, dosadašnji direktor Centra za 
edukaciju. 
 U plenarnom dijelu partneri su imali priliku pred-
staviti profi l organizacije/udruženja iz kojeg dolaze, iskazati 
važnost tema, značaj edukacije, kao i probleme i prepreke 
koje se trebaju prevazići. Diskusija se razvila sa domaćini-
ma ovog događaja.
 Iz partnerskih kuća prisutni su bili: Dunja Borić – 
Alender, (L&L English Learning Center, Mostar, BiH), Mičo 
Jančev (Smile It Solutions, Beč Austrija), Radomir Marin-

ković i Seid Jažić (Tim Know How, Sarajevo, BiH), Melisa 
Selesković (Smart Sales Consalting), Dženana Alađuz (In-
fohouse), Elmida Sarić (TKO «Izbor Plus«), Zikreta Tubić 
(Micro Edukacija), Ljiljana Ivušić (Privredna komora Un-
sko-sanskog kantona), Ibro Čengić (naučni ekspert), Haris 
Bašić i Edin Smajić (BSB Centar za poslovnu obuku i usavr-
šavanje), Ines Bamburać (Media Centar), Radenko Udovčić 
(Media Plan Institut) i Brankica Gaco (Udruženje društava 
za leasing u BiH).
 Prisutno je bilo i nekoliko predstavnika iz industri-
je i obrazovanja, koji su se željeli više informisati o aktiv-
nostima Centra za edukaciju kadrova.
 Događaj je imao višedimenzionalan efekat na koji 
je Komora, kao domaćin i inicijator ove ideje, ponosna. 
Efekti se mogu defi nirati u sljedećem:

Centar za edukaciju kadrova predstavio je svoje usp-• 
jehe u ovoj godini;
Partneri su predstavili suštinu svojih djelovanja, kao i • 
svoje kapacitete;
Partneri su donijeli svoje prijedloge za program edu-• 
kacije u 2009 godini;
Partneri su se i međusobno upoznali i razmijenili is-• 
kustva i ideje;

 Na kraju treba istaći da će aktivnost „Dan otvo-
renih vrata“ postati tradicionalan događaj u Privrednoj ko-
mori Kantona Sarajevo.

R. Džinalija

U CENTRU ZA EDUKACIJU KADROVA 

Dan otvorenih vrata 

„Samo oni koji pra-
te razvoj tehnike, 
nauke, tehnologije i 
samo oni koji odgo-
varaju potrebama 
tržišta na sofi stiran 
način, mogu ostati 
ojačani kroz tim 
koji ide u korak sa 
zahtijevima tržišta“

Drugi seminar u okviru WIFI kursa 
posvećen usvajanju i proširivanju osnovnih 
znanja o motivaciji

 Drugi po redu seminar u okviru WIFI kursa odr-
žan je 12. novembra i bio je posvećen pitanjima motivacije 
zaposlenika. Ovu trodnevnu edukaciju vodio je Austrijanac 
Georg Fischhof, doktor psihologije. 
 Prema njegovim riječima, uspjeh rukovodstva i 
kompanije mora izostati ukoliko njihovi interesi nisu stal-
no povezani sa potrebama i osjećajima saradnika. Smatra 
se da se ni u jednom području rukovođenja osobljem ne 
napravi toliko grešaka kao u području motivacije saradni-
ka. 
 Kroz predavanja, individualne i grupne diskusije, 
te primjere iz prakse, učesnicima je ponuđena moguć-
nost usvajanja osnovnih znanja o motivima rada i upotrebi 
osnovnih instrumenata motivacije.

Vođstvo i menadžment personala 

U novembru je završen i treći trodnevni seminar u okviru 
WIFI kursa, posvećen temi “Vođstvo i menadžment per-
sonala”, koji je imao za cilj uvođenje u teoretske osnove 
upravljanja kadrovima, metodama i planovima za osoblje, 
vrstama motivacije u procesu rada, kao i osnove ruko-
vođenja osobljem. Predavač je bio Siegfried Peter Ladnorg 
iz Austrije. 
 Ovom temom zaokružen je ciklus od tri seminara, 
organizovana u okviru WIFI kursa. Kurs su pohađali me-
nadžeri i rukovodioci odjela za ljudske resurse. 
 Svi polaznici su položili test i dobili diplomu WIFI 
- Centra za edukaciju Privredne komore Austrije.
 U okviru kursa predviđena je posjeta Austriji od 
20. do 24. aprila 2009. godine. Tom prilikom polaznici će 
učestvovati u radu biznis-foruma u Beču i posjetiti neke 
austrijske fi rme. U pripremi biznis-foruma, Komora će 
prikupiti sve relevantne informacije o potrebama fi rmi iz 
kojih dolaze polaznici za saradnju sa austrijskim kompani-
jama, te ih dostaviti Austrijskoj komori, koja će na bazi tih 
informacija pronaći adekvatne partnere za poslovne raz-
govore na biznis-forumu. 

Pozivamo privrednike da prisustvuju edukacijama u Komori!
Detaljnije informacije o aktuelnim edukacijama i programu edukacije možete dobiti na telefone 
Centra za edukaciju kadrova: 250-117, 250-116, 250-107 ili na web-stranici Komore: www.pksa.com.ba u 
rubrici „Najave”

Najave seminara u decembru:
Seminar Datum Partner Predavač

MEĐUNARODNI MENADŽMENT 1.12.2008. L&L
Mostar Lejla Borić

NLP – TAJNO ORUŽJE U 
PRODAJI 2–3.12.2008. Slapovi znanja

Lukavac
Šemsudin 
Zaimović

IZRADA I ODRŽAVANJE 
POSTOJEĆE BAZE PODATAKA 4 – 5.12.2008. Infohouse

Sarajevo Vedran Bejatović

ISTRAŽIVANJE TRŽIŠTA 19.12.2008. TCC
Sarajevo Aida Dolić

EFIKASNO PLANIRANJE U 7 
KORAKA 22.12.2008. At Com Miloš Todorović

SARADNJA SA AUSTRIJANCIMA

Završeni 
seminiri u 
okviru kursa 
WIFI 

U organizaciji JU Službe za zapošljavanje Kantona Sarajevo 
i Privredne komore Kantona Sarajevo, 17. decembra 2008. 
godine biće održan Sajam zapošljavanja u sarajevskom 
Centru Skenderija. O pripremama i značaju ovog sajma   
govorilo se na press-konferenciji, održanoj krajem oktob-
ra u prostorijama Komore. 
  Predsjednik Komore KS Kemal Grebo i direktor 
JU Služba za zapošljavanje KS Vahid Muharemović pozvali 
su ovom prilikom sve poslodavce iz Kantona Sarajevo koji 
imaju potrebe za zaposlenjem radnika da budu dio ove 
značajne manifestacije.
 Pozitivni rezultati u zapošljavanju, ostvareni nakon 
prošlogodišnjeg Sajma, ohrabrili su organizatore da nasta-
ve sa ovom aktivnošću. Prema riječima Muharemovića, ovaj 
sajam trebalo bi organizovati barem dva puta godišnje. 
 Kako je naglašeno, ovaj treći sajam u organizaci-
ju Službe za zapošljavanje i Komore kao partnera ima za 
cilj prezentaciju nezaposlenih, određenih zanimanja, znanja, 
iskustva, sposobnosti i vještina, te omogućavanje poslodav-

cima da putem direktnih susreta postignu kvalitetan oda-
bir potrebnih kadrova. Istovremeno, sajam podrazumijeva 
mogućnost međusobnog povezivanja poslodavaca radi nji-
hove dalje saradnje.
 Komora redovno analizira podatke o zaposlenosti 
i nezaposlenosti, te je, prema posljednjim zvaničnim poda-
cima, evidentno da zaposlenost u Kantonu Sarajevo i u Fe-
deraciji Bosne i Hercegovine ima stalnu tendenciju rasta. 
 „To dokazuje i intenzivnija dinamika rasta broja 
zaposlenih na nivou Kantona Sarajevo i Federacije BiH 
zabilježena u proteklih osam mjeseci 2008. godine. Broj 
zaposlenih u Kantonu Sarajevo u avgustu 2008. u odnosu 
na isti mjesec 2007. godine veći je za 18,1%, a u Federaciji 
Bosne i Hercegovine za 9%”, naveo je Grebo. 
 Takva kretanja, prema njegovom mišljenju, upućuju 
na zaključak da su poslovne aktivnosti i u Kantonu Saraje-
vo i u Federaciji Bosne i Hercegovine u 2008. godini znat-
no intenzivirane. 
 Na kraju avgusta tekuće godine u Kantonu Sa-
rajevo registrovan je 119.271 uposlenik, što predstavlja 
27,6% ukupno uposlenih na teritoriji Federacije. Od ukup-
nog broja zaposlenih, u privrednim djelatnostima Kantona 
Sarajevo bilo je zaposleno 70.511 radnika ili 59,2%, a u 
vanprivredi 48.760 ili 40,8%. Posmatrano po djelatnostima, 
najveći broj zaposlenih je u trgovini, prerađivačkoj indus-
triji, djelatnosti saobraćaja i veza, te građevinarstvu. 
 Pozitivna je činjenica da su tokom 2008. godine 
registrovana stalna mjesečna smanjenja ukupnog broja re-
gistrovanih nezaposlenih lica na biroima rada u Kantonu 
Sarajevo i šire. Razlozi su, prema riječima Muharemovića,  
sve češće kontrole poreske inspekcije kao i inspekcija rada 
koje su u nadležnosti ministarstava za rad i socijalnu poli-
tiku.  
 Objektivno je očekivati da će zbog posljedica 
svjetske fi nasijske krize trend zapošljavanja u 2009. godi-
ni stagnirati. No, kako upozoravaju iz Komore, država još 
uvijek može donijeti paket mjera kako bi ublažila ove oče-
kivane posljedice. 

E. Baždar

Pozivamo sve zainteresovane članove Komore da se prijave za učešće na ovom sajmu. 
Obrazac prijave, kao i sve dodatne informacije, možete dobiti u Privrednoj komori 
Kantona Sarajevo ili na sljedeće brojeve telefona: 250 110 ili 250 147. 

PRESS-KONFERENCIJA

Sajam 
zapošljavanja 
17. decembar 
2008. godine
Primarni cilj uspostavljanje direktnog kontakta 
između kompanija koje su u potrazi za kvalitetnim 
kadrovima i osoba u potrazi za poslom ili
napredovanjem u karijeri. 

Rezultati 
prošlogodišnjeg 

Sajma

Prošle godine na Sajmu 
je bilo 45 poslodavaca 
koji su izrazili potrebu 
za zapošljavanjem 875 
radnika. nakon godinu 
sumirani su rezultati i 
utvrđeno je da su po 
tim zahtjevima anga-
žovana ukupno 233 
radnika. 

PREZENTACIJE U KOMORI

Članovima 
Komore povoljnije 
marketing-usluge 
na TVSA
 Uspostava saradnje TVSA sa članovima Komo-
re i drugim privrednim subjektima cilj je projekta koji su 
zajedno pokrenule Privredna komora Kantona Sarajevo 
i Televizija Kantona Sarajevo. Tri ponedjeljka u decembru 
bila su rezervisana za sesije namijenjene privrednicima Sa-
rajevskog kantona, a na kojima su predstavljene moguć-
nosti prezentacije privrede na TVSA i povoljnosti koje ova 

televizijska kuća nudi članovima Komore. 
 „Pored oglasa i tv-spotova, otvorena je i moguć-
nost drugačijeg predstavljanja privrednih subjekata, kao na 
primjer putem različitih tv-priloga, gostovanja u emisijama, 
nagradnih igara i slično“, kazao je Nihad Ćerimović, mar-
keting-menadžer TVSA.
 „Očekujem da će privrednici pronaći svoj interes 
i da će iskoristiti ove pogodnosti prezentacije putem Te-
levizije KS. Na ovaj način potrošači dobijaju dovoljan broj 
poruka da se opredijele i za kupovinu domaćeg proizvo-
da“, kazao je Kemal Grebo, na prvoj od pomenutih sesija, 
održanoj početkom novembra. 
 Na osnovu Sporazuma o poslovnoj saradnji Ko-
more i TVSA svim članovima Komore koji budu koristili 
marketing-usluge TVSA biće obezbijeđen popust od 30% 
do 50%, zavisno od ukupne vrijednosti dogovorenih ugo-
vora o reklamiranju.
 

BOSNA I HERCEGOVINA 

Odluka o uspostavljanju Komisije za evropske • 
integracije u sastavu Privremenog odbora za 
stabilizaciju i pridruživanje («Sl. glasnik BiH», broj 
92/08 )
Pravilnik o izmjenama Pravilnika o uslovima • 
i postupku izdavanja licenci za obavljanje 
međunarodnog cestovnog prijevoza putnika, tereta i 
opasnih materijala («Sl. glasnik BiH», broj 92/08 )

FEDERACIJA BiH

Zakon o izmjenama i dopunama Zakona o kontroli • 
cijena («Sl. novine FBiH», broj 70/08)
Uredba o posebnim uslovima koje moraju ispunjavati • 
privredna društva i druga pravna lica da bi se mogla 
registrovati za obavljanje stručnih poslova izrade 
planskih dokumenta («Sl. novine FBiH», broj 71/08)
Uredba o dopuni Uredbe o vršenju ovlašćenja • 

organa Federacije Bosne i Hercegovine u privrednim 
društvima sa učešćem državnog kapitala («Sl. novine 
FBiH», broj 71/08)
Pravilnik o primjeni Zakona o porezu na dohodak • 
(«Sl. novine FBiH», broj 67/08)
Pravilnik o dopunama Pravilnika o sistemu naplate • 
cestarine na autocestama i objektima s naplatom u 
Federaciji Bosne i Hercegovine («Sl. novine FBiH», 
broj 69/08)
Pravilnik o izmjenama i dopunama Pravilnika o • 
utvrđivanju kvaliteta tečnih naftnih goriva («Sl. novine 
FBiH», broj 69/08)
Pravilnik o naknadama i nagradama vještaka, • 
privremenog stečajnog upravitelja i članova Odbora 
vjerovnika u stečajnom postupku («Sl. novine FBiH», 
broj 71/08)
Uputstvo o izmjeni Uputstva o načinu, sadržaju i • 
rokovima dostave obavijesti o promjeni cijena i marži 
pojedinih proizvoda i usluga («Sl. novine FBiH», broj 
71/08)

Legislativa/novembar 2008.

Početkom novembra ove godine u saradnji sa SERDA i 
REDAH-om i uz podršku EU CORIN1 projekta, organi-
zovane su radionice o temi «Radionica za pripremu liste 
potencijalnih projekata za program prekogranične saradn-
je između BiH i Crne Gore, kao i BiH i Srbije». Cilj radi-
onica je upoznavanje potencijalnih aplikanata sa okvirom 
unutar kojeg je potrebno pripremiti projektne prijedloge, 
kao i osmišljavanje i razvijanje projektne ideje. Radionice 
su bile ujedno priprema za sljedeći događaj koji će uslije-
diti najvjerovatnije u decembru, a to je forum za traženje 
partnera.
 Pretpristupni instrument pomoći (IPA) je novi fi -
nansijski instrument EU, koji je nastavak i zamjena PHARE, 
ISPA, SAPARD, CARDS i turskog pretpristupnog instru-
menta pomoći, koji pokriva period 2007-2013.
 Sastoji se od pet komponenti, od čega su prve dvi-
je namijenjene svim zemljama korisnicima. 
1. Pomoć u tranziciji i razvoju institucija
2. Prekogranična saradnja 

 Ostale tri komponente namijenjene su isključivo 
zemljama kandidatima

1  EU CORIN je program tehničke pomoći čiji je glavni zadatak 
da pomogne uspostavljanje državnih i zajedničkih upravljačkih struktura 
za realizaciju programa prekogranične saradnje

3. Regionalni razvoj
4. Razvoj ljudskih resursa
5. Ruralni razvoj
 U okviru komponente Prekogranična saradnja BiH 
učestvuje u šest programa: 

tri bilateralna programa sa Hrvatskom, Crnom Go-• 
rom i Srbijom
jedan program prekogranične saradnje sa državama • 
članicama – IPA Jadranski program
dva transnacionalna programa – Prostor Jugoistočne • 
Evrope (SEES) i Mediteranski transnacionalni program 
(MED).

 Programsku oblast u Bosni i Hercegovini pokriva-
ju dvije regionalne razvojne agencije: REDAH pokriva pri-
vredni region u Hercegovini, a SERDA pokriva sarajevski 
privredni region. Obje agencije su neprofi tne organizacije, 
osnovane od javnog, privatnog i nevladinog sektora, s cil-
jem da ojačaju ukupni ekonomski razvoj ovih regija. 
 Prioriteti i mjere u prekograničnom programu 
saradnje sastavljeni su tako da poštuju i obezbjeđuju re-
alizaciju konkretnih ciljeva. Prioritet I je utvrđen u smislu 
intervencija u prekograničnoj saradnji, a Prioritet II je usm-
jeren na tehničku pomoć kojom se obezbjeđuje upravljan-
je i realizacija programa. 
 Korisnici ovih mjera mogli bi biti: lokalne vlade 
i njihove institucije, udruženja općina, razvojne agencije, 
kulturna udruženja, nevladine organizacije, mala i srednja 
preduzeća, organizacije za pružanje pomoći lokalnim pre-
duzećima, organi javnog i privatnog sektora koje pružaju 
podršku radnoj snazi.
 Ukupan budžet za period 2007-2009 je 1,1 milion 
eura od čega je 500.000 eura za BiH, a 600.000 eura za 
Crnu Goru.  
 Za isti period predviđeni su 2,1 milion eura za 
BiH i 3,3 miliona eura za Srbiju, a u okviru ovog programa 
međugranične saradnje.
 Nakon foruma za traženje partnera, koji će biti or-
ganizovan u decembru, uslijediće informativni sastanci, na 
kojima će se i dalje vršiti obuka za potencijalne aplikante, 
sa ciljem pružanja znanja neophodnog za izradu prijava za 
grantove. 
 Direkcija za evropske integracije savjetovala je 
potencijalne aplikante da svoje projektne ideje dostave 

Prekogranična saradnja u okviru IPA-e
Između Bosne i Hercegovine, Crne Gore i Srbije

SUSRETI U BUDVI

Radionica o 
društvenoj 
odgovornosti 
 U organizaciji Montenegro Business Alliance i 
CIPE (Asocijacije američkih komora) u Budvi, je održana 
radionica pod nazivom „Društvena odgovornost asocija-
cija/komora“. U radu radionice učestvovali su predstavni-
ci komora i asocijacija iz Makedonije, Srbije, Crne Gore i 
Bosne i Hercegovine. 
 Cilj konferencije je bio da se učesnici kroz prak-
tične primjere upoznaju sa dešavanjima na ovom polju u 
svijetu i da sami putem rada u grupama defi niraju neke od 
elemenata društvene odgovornosti asocijacija i komora.
 Otvarajući konferenciju, Darko Konjević, izvršni 
direktor MBA, istakao je da je društvena odgovornost za 
komore i asocijacije u začetku, ne samo u Crnoj Gori, 
nego i u svijetu te da je konferencija koja se održava u 
Crnoj Gori samo dio šire slike i da su slične konferencije 
održane u Kolumbiji, na Filipinima i u Indoneziji. 
 Gospodin Ralph Marlatt, predstavnik CIPE-a je 

istakao važnost ovakve konferencije, prije svega imajući 
u vidu da se principi društvene odgovornosti asocijacija i 
komora trebaju tek defi nirati u potpunosti i da je region 
Balkana pionir u toj oblasti. Društvena odgovornost raste 
sa razvojem ekonomije i region Balkana je pozitivan prim-
jer kako stvari mogu da se unaprijede, istakao je Marlatt. 
 Na dvodnevnoj konferenciji diskutirano je o 
osnovnim ulogama asocijacija i komora, njihovoj viziji za 
period od narednih 20 godina, razmatrane su neke nove 
usluge i proizvodi koji se mogu ponuditi članovima i defi -
nirani neki od osnovnih principa društvene odgovornosti 
asocijacija i komora.  Raspravljano je o načinima integri-
ranja socijalne odgovornosti u svakodnevni rad. 
 S obzirom da je Privredna komora Kantona Sara-
jevo usvojila Kodeks poslovne etike članova i da su članovi 
Komore obavezni da posluju u skladu sa ovim kodeksom, 
to je stavljen akcent na unapređenje i podizanje svijesti 
kompanija i institucija na viši nivo.  
 Generalni zaključak radionice je da je neophodno 
uložiti veoma mnogo truda za stvaranje povoljnijeg po-
slovnog ambijenta u cijeloj regiji. 
 Konferenciji su prisustvovali predstavnici više 
od 15 asocijacija i komora iz Srbije, Makedonije, Albanije, 
Bosne i Hercegovine i Crne Gore. 

D. Bošnjak 

putem e-maila, a koje će se objaviti na web-stranici DEI. 
Ovakva lista, tj. baza projekata omogućava uspostavljanje 
partnerstva i razradu projektnih ideja sa partnerima iz ci-
jele regije, odnosno sa državama partnerima: 
www.dei.gov.ba/ba/?ID=994 

Termin plan:
Poziv za projektne prijedloge: krajem 2008/počet-• 
kom 2009.
Rok za apliciranje: +3 mjeseca• 
Evaluacija: +2-3 mjeseca• 
Odluka JMC (Zajedničkog monitoring-komiteta): • 
+2-3 mjeseca
Potpisivanje ugovora: +2-3 mjeseca• 

E. Ibišević i B. Jahović 

PARTNERS je projekt EUROKOMORE koji fi nancira Eu-
ropska komisija kroz CARDS program. Ovo je dvogodišnji 
program unapređenja usluga koje komore Zapadnog Bal-
kana pružaju svojim članicama u oblasti promocije pri-
vrednog ambijenta i privlačenja stranih investicija. Projekt, 
unutar drugih aktivnosti, uključuje uspostavljanje partner-
stva između komora Zapadnog Balkana i Europske unije.
 Pod pokroviteljstvom Eurokomore iz Brisela po-
čela je realizacija projekta pod nazivom Partners – Partne-
ri za promociju investicija. U realizaciji učestvuju komore i 
institucije iz europskih zemalja i zemalja Zapadnog Balkana, 
a PK Kantona Sarajevo je jedna od učesnica. Projekt ima za 
cilj zajedničko djelovanje privrednih komora i drugih insti-
tucija radi jačanja priliva investicija na ZB. Zemlje korisnice 
ovog projekta su:  Albanija, BiH, Hrvatska, Makedonija, CG, 
Srbija i Kosovo.  
 Projekt ima nekoliko prioriteta: povezivanje re-
gionalnih komora u porodicu europskih komora, učinak 
na proširenje Europske unije, te promociju i privlačenje 
stranih ulaganja u zemlje Zapadnog Balkana. Na prijedlog 
Europske komisije u projekt će se uključiti agencije koje se 
bave privlačenjima stranih ulaganja u zemlji. Ukupni prora-
čun projekta iznosi 1,18 mil. eura. 
Projekt će se odvijati u tri faze: 

Uspostava partnerstva između komora EU i         1. 
zapadnog Balkana
U okviru ove faze uspostaviti će se 8 partnerstva (klas-
tera) između dvije komore Zapadnog Balkana i jed-
ne (ili više) komore iz EU o nekoj od zadanih tema: 
turizam, hrana i piće, obnovljivi izvori energije, ICT i 
uspostava centara - Centres of excellence

Izrada izvještaja o stranim ulaganjima u svakoj 2. 
zemlji Zapadnog Balkana
Istraživanje o stranim ulaganjima u zemlji obuhvatit će 
1.000 kompanija iz svake zemlje Zapadnog Balkana i 
1.000 kompanija iz EU. Prema kompanijama krenut će 
se sa upitnikom i individualnim intervjuima. Podlogu za 
istraživanje pripremiti će OECD, u suradnji sa Euro-
chambresom. 

Učešće u Eurochambresovim akademijama3. 
Projektom se predviđa pokrivanje troškova 10 škola-
rina namijenjenih za sudjelovanje djelatnika u Partners 
projektu u akademijama za zemlje Zapadnog Balkana.  

U Zagrebu održan prvi sastanak 
partnerskih komora

U projektu PARTNERS, partneri Privredne komore Kan-
tona Sarajevo su Trgovinska komora Udine (Italija), Trgo-
vinska i industrijska komora Zapadne Flandrije (Belgija) i 
HGK Zagreb (Hrvatska). 
 Prvi sastanak sudionika projekta Partneri za 
promociju investicija održan je 18. novembra u Komori 
Zagreb, a goste je primio predsjednik dr. sc. Zlatan Fröh-
lich sa suradnicima. Cilj projekta je razviti pogodne uvjete 
za privlačenje investitora u regiju Zapadnoga Balkana, uz 
zadržavanje direktnih stranih ulaganja, što je moguće po-
stići i kroz jačanje uloge privrednih komora toga područja 
putem partnerstava s komorama iz Europske unije.
 U okviru toga projekta Trgovinska komora Udina 
i Trgovinska i industrijska komora Zapadne Flandrije pre-
nijet će svoja iskustva Komori Zagreb i Komori Sarajevo  
vezeno za privlačenju investicija u prehrambenu indus-
triju, te korisna znanja vezana uz unapređenje promocije 
prehrambenih proizvoda i izvoza na tržište Europske uni-
je. 

D. Bošnjak

NOVI PROJEKT KOMORE

PARTNERS 
Partneri za 
promociju 
investicija

 Evropska komisija (EC) objavila je 13. novembra 
ambiciozni plan koji uključuje niz prijedloga za povećanje 
energetske sigurnosti Europske unije (EU), za smanjenje 
ovisnosti od uvoza energenata, za štednju i za diverzifi ka-
ciju energetskih izvora. 
 U akcijskom planu EC identifi cirano je šest veli-
kih infrastrukturnih projekata čije bi fi nansiranje mogla 
pomoći EU. 
 To su međusobno povezivanje baltičkih zemalja 
i njihovo bolje povezivanje s ostatkom EU, razvoj južnog 
plinskog koridora za obezbijediti iz kaspijskih i blisko-
istočnih izvora, dovršetak mediteranskog energetskog 
prstena, razvoj plinskih i električnih veza sjever-jug unu-
tar Srednje i Jugoistočne Evrope, razvoj postrojenja za 
korištenje energije vjetra u Sjevernom moru, te izgradnja 
terminala za ukapljeni plin (LNG). 
 Komisija je predložila Vijeću EU prijedlog direkti-
ve kojom bi se države članice obavezale da svake sedmice, 
umjesto svakog mjeseca, objavljuju stanje komercijalnih 
zaliha nafte koje drže naftne kompanije. 
 Francuska već dugo traži takvu mjeru, koja bi, 
prema njenom stavu, trebala olakšati borbu protiv rasta 
cijena kroz povećanje transparentnosti na tržištu. 
 U EU već postoji uredba koja propisuje da zemlje 
članice moraju imati “strateške zalihe nafte” u visini 90-
dnevne potrošnje. 
 Komisija drži da uvođenje takve uredbe za zalihe 
plina ne bilo opravdano, s obzirom da je cijena skladišten-
ja plina pet puta veća od cijene skladištenja nafte. 
 Komisija je u sklopu paketa objavila i prijedlog tri 
direktive koje imaju za cilj povećanje energetske učinko-
vitosti, a time i smanjenje ovisnosti od uvoza. 
 Prva se odnosi na građevinski sektor i predviđa 
propise kojima bi se poticalo korištenje novih tehnologija 
i materijala koji omogućavaju znatnu uštedu energije. 
 

Prema podacima Komisije, stare zgrade prosječno potro-
še 25 litara, a ponekad i do 60 litara loživog ulja godišnje 
za grijanje jednog m², dok nove zgrade potroše samo tri 
do pet litara. 
 Novom direktivom regulisalo bi se da se pri ob-
novi zgrada mora postići određen nivo energetske efi kas-
nosti za sve zgrade, a ne samo, kao što je danas slučaj, za 
one preko 1.000 m². 
 Kada bi se ispunili ciljevi najavljene direktive, 
ukupna potrošnja energije u EU 2020. godine bi pala za 
pet do šest posto u odnosu na današnju potrošnju, što 
odgovora današnjoj potrošnji energije Belgije i Rumunije 
zajedno. 
 Druga direktiva predviđa uvođenje obaveze ozna-
čavanja potrošnje energije i za industrijske proizvode i 
zgrade, kao što danas vrijedi za kućanske aparate poput 
frižidera ili mašine za veš. 
 Treća direktiva odnosi se na označavanje auto-
mobilskih guma prema njihovoj energetskoj efi kasnosti. 
 Novije gume omogućavaju uštedu u potrošnji go-
riva do 10 posto u odnosu na nekvalitetnije gume. 
 Nova direktiva omogućila bi potrošačima uspo-
redbu guma koje će biti klasifi cirane prema potrošnji go-
riva, prijanjanju na mokro tlo i buci koju proizvode. 

BIZNIS

Svjetska banka odobrila nova sredstva za 
upravljanje čvrstim otpadom u BiH  

 
Izvršni odbor Svjetske banke odobrio je 27.11.2008. godi-
ne sredstva za Drugi projekat upravljanja čvrstim otpadom 
u Bosni i Hercegovini, u ukupnom iznosu od 40 miliona 
US$. 
 Oslanjajući se na uspjehe Projekta upravljanja 
čvrstim otpadom koji je u toku, Drugi projekat upravljanja 
čvrstim otpadom će nastaviti poboljšavati kvalitet, ekološ-
ke standarde, te fi nansijsku održivost upravljanja čvrstim 
otpadom u zemlji.
 Rezultati Prvog projekta su impresivni. U okviru 
tog projekta uspostavljeno je šest regionalnih deponija,  
koje će koristiti oko 1,7 miliona ljudi. Gotovo 50 % čvrstog 
otpada će biti premješteno na sanitarne deponije ili uklon-
jeno na način koji je siguran za okolinu. Nadalje, ukupno 
145 divljih deponija je očišćeno i zatvoreno, što je uveliko 
umanjilo opasnosti po okolinu i zdravlje, saopćeno je iz 
Svjetske banka u BiH.
 Ovaj projekat predstavlja nastavak uspješnog part-
nerstva između Bosne i Hercegovine i Svjetske banke u 
iznalaženju rješenja za upravljanje komunalnim otpadom u 
zemlji. Projekat će podržati izgradnju 6–8 novih sanitarnih 
deponija do kraja 2014.
 Sredstva Svjetske banke u iznosu od 40 miliona 

US$ uključuju beskamatni kredit Međunarodne asocijaci-
je za razvoj (IDA) u iznosu od 15 miliona US$, te zajam 
Međunarodne banke za obnovu i razvoj (IBRD) u iznosu 
od 25 miliona US$. Ovo je prvi IBRD zajam za Bosnu i 
Hercegovinu. 
 Svjetska banka u Bosni i Hercegovini trenutno 
fi nansira 16 projekata, u vrijednosti od oko 280 miliona 
US$.

Zašto bh. proizvodi teško prelaze 
granicu: Kvalitet neupitan, sporna 

ambalaža 
 
 Brojni domaći proizvodi nalaze se na lis-
ti nagrađenih od evropskih i svjetskih institucija 
koje se bave ocjenom kvaliteta. No, unatoč tome 
i činjenici da se u nekim anketama čak 80 posto 
bh. kupaca izjasnilo da vjeruje u kvalitet domaćih 
proizvoda, u našoj zemlji ne postoji jedinstvena 
baza podataka o tome koliko su domaći proizvodi 
zaista kvalitetni. 
 Za kvalitet je teško utvrditi defi niciju, ali 
je pretpostavka da je jedan proizvod kvalitetan 
ako zadovoljava hemijske i tehničke kriterije, što 
je takozvana tvrda varijabla, i potrebe kupaca, što 
je “meka varijabla”. Međutim, osim istraživanja 
koja rade neke institucije i pojedine fi rme kako 
bi našle smjernicu za svoj proizvod, u BiH se na 
državnom nivou niko ne bavi kvalitetom, iako je 
prihvaćen moto da je BiH osuđena na kvalitet.  
Bh. proizvodi tehnički, tehnološki, hemijski i upot-
rebno uglavnom zadovoljavaju evropske kriterije 
za kvalitet, ali da nisu dovoljno dobro upakovani i 
prezentirani.
 Osim toga, ne postoje ni institucije čiji 
pečat Evropa priznaje, pa kvalitetni proizvodi 
zbog formalnih razloga ne prelaze granicu BiH.
 

Predstavnici pet bh. kompanija dogovorili 
poslove u Kuvajtu: Ponuda za izgradnju 

hotela i teniskih kompleksa 
 
 Sarajevskim kompanijama Hidrogradnja i Euro-asfalt ku-
vajtski biznismen ponudio je mogućnost zajedničke gradnje u 
Kuvajtu i Iraku, potvrdili su predstavnici ove dvije fi rme, koji su 
s članom Predsjedništva BiH Harisom Silajdžićem u novembru 
boravili u Kuvajtu.
 Vlasnik privatne kuvajtske kompanije ponudio je zajednič-
ku gradnju kompleksa teniskih terena sa stadionom i hotelom 
u Kuvajtu, te moguće i izgradnju novog grada u Iraku, u blizini 
Kerbale.
 Očekuje se da će ovaj biznismen za tri-četiri sedmice doći 
u Sarajevo s projektnom dokumentacijom. Prema najavama, po-
sao u Kuvajtu bi mogli brzo zaključiti, dok za gradnju grada u 
Iraku tek treba da budu defi nisane ponude.

EBRD procjenjuje da će stopa ekonomskog rasta u 
BiH ove godine pasti na 6 odsto 

 
 Evropska banka za obnovu i razvoj (EBRD) očekuje da će 
stopa ekonomskog rasta u BiH u ovoj godini pasti na 6 odsto sa 
6,8 odsto, koliko je bila u 2007. godini, a naredne godine očekuje 
se smanjenje rasta na 4,5 odsto.
 Eksperti EBRD-a u Izvještaju o tranziciji za 2008. godinu, 
koji prati ekonomske rezultate i napredak u reformama u zemlja-
ma u kojima ta banka posluje, navode da naredne godine očekuju 
znatno usporavanje privrednog rasta u svim zemljama u kojima su 
prisutni zbog globalne ekonomske krize i nestabilnosti na fi nansij-
skom tržištu. EBRD je pozvao zemlje u koje investira da prioritet 
stave na stabilizaciju svojih bankarskih sistema. 
 “I dalje smo uvjereni u srednjoročnu perspektivu rasta za 
BiH, ali pred vlastima su brojni reformski zadaci kao što su refor-
ma javne uprave, poboljšanje poslovne klime i održavanje makro-
ekonomske stabilnosti”, rekao je ekonomista EBRD-a zadužen za 
Jugoistočnu Evropu Piter Sanfej.
 

BH Telecom 2009. godine uvodi 
internet-televiziju 

 
 Korisnike BH Telecoma očeku-
je niz novina od početka naredne godine. 
Generalni direktor ove kompanije Nedžad 
Rešidbegović ističe da će od 2009. godine 
BH Telecom uvesti 3G mobilnu telefoniju i 
internet-televiziju (IP TV), uz objedinjavanje 
svih fi ksnih i mobilnih veza unutar domova. 
 “Uspostavljanje tzv. 3G mobilne 
mreže, za početak u većim gradovima, oče-
kujemo za tri mjeseca. Bit će montirano 130 
baznih stanica koje će korisnicima mobilne 
telefonije omogućiti pristup internetu, s is-
tim brzinama i kvalitetom kao što to imaju 
korisnici ADLS-a u fi ksnoj telefoniji. Da ne 
bi bilo zabune, to nije nekadašnja 3G već 
tzv. HSPA tehnologija, koja će omogućiti i IP 
TV, čiji će kvalitet biti iznad sadašnje digital-
ne televizije”, kaže Rešidbegović.
 U ovu tehnologiju BH Telecom će 
u naredne dvije godine uložiti skoro deset 
miliona maraka, a Rešidbegović tvrdi da će 
investicija biti isplativa već u narednih pet 
godina.
 “Transformiramo kompaniju s kla-
sičnog mobilnog operatera u provajder,   
tako da naši prihodi od pruženih usluga više 
neće počivati uglavnom na pružanju usluga 
mobilne i fi ksne telefonije. Na ovaj način 
obezbjeđujemo budućnost kompanije u na-
rednih deset godina”, naglasio je Rešidbego-
vić. 
 Na pitanje koliko će nove objedin-
jene usluge koštati korisnike, on je odgovo-
rio da će cijene biti u skladu s evropskim, 
odnosno između 35 i 70 eura mjesečno, za-
visno od paketa za koji se korisnik odluči.
 

Međunarodni tender vrijedan 16 mil KM: 
Projektiranje novih elektrana do kraja godine? 

 
 Do kraja godine trebala bi u potpunosti biti okončana 
procedura izbora kompanija koje će raditi pripremnu doku-
mentaciju i idejne projekte za planiranih šest novih elektrana u 
FBiH.
 Tender za izbor najpovoljnije kompanije za pripremu 
gradnje HE Unac najvjerovatnije će morati biti ponovljen, jer 
se javila samo jedna kompanija, a još nije donesen ni stav ko će 
dobiti poslove na HE Ustikolina. Tri TE, Kakanj, Tuzla i Bugojno, te 
HE  Vranduk, radit će različiti konzorciji, u kojima će uglavnom 
biti zastupljene bh. kompanije - naglasio je Jerlagić. 
 EPBiH je davno rezervisao 16 miliona KM za ove veoma 
bitne projekte i odmah će po okončanju procedure započeti rad 
na njima.

Izvor: ekapija i dnevna štampa

IN MEMORIAM 
AHMED ĆERIĆ ĆERA 
(1932 - 2008.)

Ahmed Ćerić je rođen u Ljubuškom, 26.12.1932. godine. Osnovno i srednje obrazovanje završio je u 
Sarajevu, a Fakultet političkih nauka u Beogradu. 
	 Tokom dugogodišnje radne i političke karijere obavljao je niz značajnih dužnosti. Bio je predsjednik 
Sreskog komiteta omladine Sarajevo, sekretar Sreskog komiteta SK Sarajevo, predsjednik Sindikalnog vi-

jeća Grada Sarajeva, zamjenik direktora Centra Skenderija, direktor preduzeća Unima i to u periodu kada je izgrađena Robna 
kuća “Sarajka”, predsjednik Turističkog saveza Sarajeva, član Organizacionog odbora Komiteta XIV zimskih olimpijskih igara 
- ZOI 84, predsjednik Skupštine općine Stari Grad Sarajevo, predsjednik Privredne komore regije Sarajevo, a zatim vlasnik i 
direktor firme Merkurija.
	 Dužnost predsjednika Komore u mandatnom periodu 1984-1989. godine obavljao je veoma agilno, sa željom da 
sarajevska privreda ostvari što uspješnije rezultate, a svi građani bolji život. Bio je pokretač niza novih projekata u privredi i u 
saradnji sa privrednicima, stručnim i naučnim radnicima nastojao da ih realizuje u praksi, za šta je dobio i brojna priznanja.
Premalo je reći hvala za sve što je uložio u razvoj privrede Sarajeva, sarajevske regije, pa i cijele Bosne i Hercegovine.

IN MEMORIAM 
ZEJNIL OLOVČIĆ (1924.-2008.)

Zejnil Olovčić rođen je 1.10.1924. u Sarajevu. Školovanje, krunisano diplomom Ekonomskog fakulteta, 
završio je u rodnom gradu.
	 U Privrednu komoru Regije Sarajevo, kako je tada glasio zvanični naziv Komore, dolazi početkom 
januara 1963. godine na funkciju sekretara Stručne službe za trgovinu. U penziju odlazi krajem 1987. 
godine.  
	 Period dolaska u Komoru podudarao se sa periodom provođenja integracionih procesa u privredi i 

priprema za radikalne privredne reforme. Komora je imala pravo i dužnost da se aktivno uključi u te procese i pripremi pre-
duzeća za poslovanje u novim uslovima privređivanja. Tim procesima Zejnil Olovčić je dao veliki doprinos. Svojim inicijativama 
i aktivnim učešćem u procesima integracije privrede, ne samo u oblasti trgovine, nego i u drugim oblastima, uspostavljanju 
neposrednih dugoročnih odnosa između proizvodnih i prometnih organizacija, Zejnil Olovčić je doprinio stvaranju krupnih 
trgovinskih, proizvodnih i drugih sistema, koji su postali okosnica ukupnog razvoja grada i šireg područja. 
	 U sredini u kojoj je radio i živio bio je veoma cijenjen i poštovan, zbog svog znanja, predanog odnosa prema radu, 
spremnosti da pomogne i da se nesebično uključi u sve akcije koje su donosile dobrobit svima. 

IN MEMORIAM 
MEHMED DRINO (1931 - 2008.)

Mehmed Drino rođen je 17. januara 1931. godine u Gornjem Vakufu. Osnovno školovanje započinje u 
rodnom mjestu, a dalje nastavlja u Travniku i Zagrebu. Godine 1959. dolazi u Bosnu i Hercegovinu, u 
Sarajevo, gdje stiče diplomu Građevinskog fakulteta. Iste godine zapošljava se u sarajevskoj Hidrogradnji, 
u kojoj ostaje do kraja radnog vijeka.
Generalni direktor Hidrogradnje postao je 1991. godine. Zahvaljujući njegovim sposobnostima „Hidro-

gradnja“ je obnovila ratom uništene kapaciteta, zadržala stara i osvojila nova tržišta, tako da je i danas vodeća kompanija u 
Regionu i respektabilna kompanija u međunarodnim okvirima.
	 Mehmed Drino je bio veoma aktivan u brojnim profesionalnim privrednim udruženjima, sportskim, kulturnim i drugim 
društvima, organizacijama i fondacijama, čiji doprinos je izuzetan i prepoznatljiv u svakoj sredini. 
	 Dobitnik je brojnih priznanja, među kojima i Šestoaprilske nagrade Grada Sarajeva i priznanje Privredne komore Kan-
tona Sarajevo za izuzetnu podršku radu, razvoju transformaciji Komore.
	 Odlaskom Mehmeda Drine, privreda Kantona Sarajevo i Bosne i Hercegovina ostala je bez još jednog časnog i ugled-
nog privrednika i društvenog radnika.



NEVLADINA ORGANIZACIJA ALTRUISTA ZA POMOĆ 
OSOBAMA S UMANJENIM SPOSOBNOSTIMA „SVJETLO“

KAMPANJA „KOMUNICIRAJMO, MI ČINIMO ČUDA“ 

CILJ: Bolja društvena prihvatljivost osoba s umanjenim sposobnostima.

Dostignimo rezultat ZAJEDNO!
Javite nam se. 

Kontakt: NVO altruista SVJETLO, Ul. Grbavička br. 22., Sarajevo.
Izvršni direktor, Haris Čaušević
Tel/fax: 033/711-535; 061/555-295; e-mail: svjetlo@svjetlo.ba  
Žiro-račun: 338-900-220-264-0702

Zašto biti timski igrač?
U današnjem poslovnom svijetu sve više se cijeni tim-
ski rad.
 Većina osoba misli kako profesionalni uspjeh 
ovisi o njima samima. Postoje i oni koji smatraju kako 
im ne treba tuđa pomoć, odbijaju bilo kakvu komuni-
kaciju u radnoj okolini te sami rade planove za napre-
dak svoje karijere. 
 Neki su, pak, zaista sasvim sami postigli uspjeh. 
No, u današnjem poslovnom svijetu sve više se cijeni 
timski rad. 

PREDNOSTI TIMSKOG RADA

Rezultati su brži i efi kasniji 
 Nije važno imate li više znanja ili smatrate da 
ste sposobniji. Rad s više osoba rezultirat će bržim 
efektima. Ukoliko se u jednom timu sakupi dovoljno 
ambicioznih saradnika, rezultat će biti produktivniji od 
onoga koji bi postigla jedna osoba. 

Brže ćete napredovati 
 Dokažete li se na mjestu voditelja tima i po-
stignete zavidne rezultate, svi će vas zamijetiti. Ujedno, 
to će vam donijeti priliku da brže napredujete. Naime, 
doći će vrijeme kada će i vaš direktor trebati zamjenu, 
a pokažete li se sposobnim, to ćete biti vi. 

Steći ćete povjerenje među kolegama 
 “Ako vi vjerujete njima, oni će vjerovati vama”. To 
je zlatno pravilo prijateljskog odnosa na radnom mjes-
tu. To znači da ako i vi pokažete povjerenje saradnici-
ma, oni će vam uzvratiti istom mjerom. A prijateljska 
radna okolina uvijek je učinkovitija. 

Učite od drugih 
 Ako ste mlada osoba koja je tek počela raditi, 
timski rad idealna je prilika da naučite od iskusnih sta-
rijih kolega. Iskoristite svaku priliku, jer znanje je ono 
što se cijeni. 
 Ukratko, rad u timu može biti izazov za vas, ali i 
za saradnike. Upamtite, dvije glave uvijek su pametnije 
od jedne. 

Izložba “Nešto više 4” • 
(Unitic, Fra A. Zvizdovića 1, 2-5.12.2008., od 10h do 18h)

Week of basketball „Majudin Džudža“ • 
(KSC Vogošća, 4.12.2008. u 10h)

“Hajde budi mi drug 6“ • 
(Dom Oružanih snaga BiH, 14.12.2008. u 14h)

“Bh. volonterski poduhvat 2008.” • 
(proglašenje, Dom Oružanih snaga BiH, 14.12.2008. u 14h)






